
NǓƉIƉI

 Amɔ̌ mi ɖó ná zán nǔɖiɖi ɖíɖó nú Mawu, bó ná dó bló bɔ énɛ́ ɔ́
ná wa azɔ.̌ Mi mɔ a? Hǔn mi ɖó fínfɔń sín kú mi ɖésúnɔ tɔn ɖo

xo mitɔn mɛ. Fínfɔń sín kú mitɔn ɖo xo mitɔn mɛ, ɖo yɛ mitɔn mɛ.
2 Din ɔ,́ mi tunwun a, hwenu e Jezu kú ɖo aklúzu jí é ɔ,́ “Lǐndɔň
Tɔn jɛ te yi kútomɛ bó jlá xó lǐndɔň e ɖo gan mɛ lɛɛ́, yě mɛ e ma lɛ ́
kɔ sín hwɛ yětɔn lɛɛ́ gúdo ɖo sɔxwixwe hwenu ɖo Nɔwée sín azǎn lɛɛ́
mɛ ǎ lɛɛ́ é.” Agbaza Tɔn yi yɔdo mɛ. Amɔ,̌ cóbónú É ná kú ɔ,́ É sɔ́ Yɛ
Tɔn dó alɔ mɛ nú Mawu. Dó alɔ mɛ…“Un sɔ́ Yɛ Ce dó alɔ mɛ nú We.”
Hǔn, mi mɔ a, Yɛ Tɔn yi Mawu gɔń; lǐndɔň Tɔn yi kútomɛ; agbaza
Tɔn yi yɔdo mɛ.
3 Din ɔ,́ Yɛ énɛ ́ e ɖo Éyɛ́ mɛ é wɛ nyí Yɛ Mawu tɔn ɔ.́ “Yɛ énɛ ́ ɔ,́
azɔn mɔǩpán gbɔn alɔ gěgé mɛ ɔ,́ kɔn ami dó ta nú gbeyíɖɔ lɛɛ́, bó
ná dó hɛn Wɛn ɔ́ wá nú mɛ lɛɛ́; ɖo azǎn gǔdo gúdo tɔn lɛɛ́ mɛ ɔ,́ gbɔn
Klísu jí; bɔ din ɔ,́ ɖo azǎn élɔ́ lɛɛ́ mɛ ɖo fí ɔ,́ gbɔn Wɛnɖagbe ɔ́ jí.” Din
ɔ,́ nú mǐ yí Klísu ɖo ayi mǐtɔn mɛ ɔ,́ nǔ e sín hudó mǐ ɖó é bǐ nɛ.́ Gbɛ
Mavɔ mavɔ ɖe.
4 Din ɔ,́ Klísu sixú kó lɛ ́ kɔ wá káká jɛ hwenu e azǎn atɔn ná jɛ nu
dó é ǎ. Ɖó, Yɛ Tɔn ɖo ekláan ɖé gúdo, ɖi kpákan ɖé ɖɔhun, gbɔn lě,
sɔ mɔ̌ bɔ É sixú kó dó asá kpákan énɛ́ ɔ́ ǎ, ɖó Mawuxó e è ɖɔ é ɔ́ wɛ
ɖɔ É ɖó ná nɔ yɔdo mɛ nú kéze atɔn zǎn atɔn. Din ɔ,́ É sixú kó lɛ ́ kɔ
wá káká jɛ hwenu e kéze atɔn zǎn atɔn énɛ́ lɛɛ́ ná kpé dó é ǎ. Énɛ́ ɔ́
gúdo ɔ́ hwenu e zǎn atɔn kéze atɔn lɛɛ́ kpé ɔ,́ Yɛ Tɔn nyí túntún. É
yi lǐndɔň Tɔn gɔń tlɔlɔ, bɔ lǐndɔň Tɔn lɛ ́ kɔ wá bó wá sɔ́ agbaza ɔ,́ bó
bló bɔ nǔ e É ɖɔ é jɛ, “Un ɖó acɛ bó ná sɔ́ gbɛ Ce jó. Un ɖó acɛ bó ná
lɛ ́ vɔ́ ɛ yí. Un ɖó acɛ.”
5 Din ɔ,́ ɖokpó ɖokpó mitɔn ɖó acɛ, mɔ̌ ɖokpó ɔ,́ ɖó vǐ súnnu kpó
vǐ nyɔňu kpó Mawu tɔn wɛ mi nyí wútu. Bɔ Yɛ e ɖo mi mɛ ɖésúnɔ,
zǎnzǎn din ɔ,́ Yɛsinsɛn e ɖo mi mɛ zǎnzǎn din ɔ,́ Yɛsinsɛn ɖokpó énɛ́
ɔ́ wɛ ná fɔń mi sín kú. Hǔn, mi ɖó acɛ bó ná fɔń miɖée sín kú.
6 Nú mi kú ɔ,́ lǐndɔň mitɔn ná yi ée nyí—ée nyí…vɔšákpe Mawu
tɔn glɔ,́ é má nyí ɖo…ɖo Mawu Nukɔn tútútú. Din ɔ,́ yɛ mitɔn ná yi
Mawu gɔń, amɔ̌ mi sixú lɛ ́ kɔ wá ǎ. Mi flín, ɖo Mawuxówéma ɔ́ mɛ ɔ,́
É ɖɔ yɛ…“Lǐndɔň e ɖo vɔšákpe ɔ́ glɔ́ lɛɛ́ ɔ,́ yě ɖo xó sú wɛ, ‘Aklúnɔ,
káká jɛ hwetɛńu, káká jɛ hwetɛńu wɛ?’” Bɔ yě sixú kó lɛ ́ kɔ wá káká
jɛ hwenu e Nǔwlánwlán lɛɛ́ ná jɛ dó é ǎ, énɛ ́ ɔ,́ ɖi Klísu, ée má sixú
kó lɛ ́ kɔ wá káká jɛ hwenu e Nǔwlánwlán lɛɛ́ ná jɛ dó é ǎ é ɖɔhun.
Énɛ́ ɔ́ gúdo ɔ,́ hwenu e ée nyí, énɛ ́ ɔ́ bǐ ko vɔ, bɔ nɔví súnnu lɛɛ́ ko se
wǔvɛ́ nǔ ɖokpó ɔ́ lɛɛ́ tɔn, alǒ mǐ kó se wǔvɛ́ ɖi lě e yě se wǔvɛ́ gbɔn é

ɖɔhun, kpódó kpikpotɔ́ kpó gúdo é ɔ;́ énɛ ́ ɔ́ gúdo ɔ,́ ɖo azǎn énɛ́ gbe
ɔ,́ mi ná tunwun fí e mi nyí ɖiɖi dó é pɛṕɛṕɛ,́ yɛ mitɔn ná nyí túntún
sín Mawu gɔń bó ná wá lǐndɔň ɔ́ gɔń.
7 Din ɔ,́ lǐndɔň ɔ́ wɛ nyí akpáxwé mitɔn e nɔ tunwun nǔ bó nɔ mɔ
nukúnnú jɛ nǔ mɛ é, nukúnnú mɔ jɛ nǔ mɛ mitɔn. Mi flín nǔmimɔ e
un mɔ ayisɔnmɔ é, alǒ sísɔ́ yi kpɛví ɔ,́ hwenu e un yi byɔ́ tɛn énɛ́ ɔ́ mɛ
bó mɔ mɛ énɛ́ lɛɛ́ é a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]
Din ɔ,́ yɛ mitɔn ná lɛ ́ kɔ wá agbaza énɛ́ ɔ́ kɔn, bɔ agbaza alɔkpa énɛ—́
énɛ́ ɔ,́ lǐndɔň, ée nyí agbaza e é má byɔ́ ɖɔ é ní ɖu nǔ ǎ kpódó nǔ
mɔȟunkɔtɔn lɛɛ́ kpó é. “Ényí è kíjá goxɔ ayǐkúngban jí tɔn élɔ́ ɔ,́ mǐ
kó ɖó ɖokpó ɖo te,” agbaza jǐxwé tɔn ɖé. Bɔ kpódó yɛ énɛ́ ɔ́ kpó,
kpódó lǐndɔň énɛ ́ ɔ́ kpó kpódó agbaza jǐxwé tɔn ɔ́ kpó ɔ,́ mi na lɛ ́ fɔń
agbaza jɔwámɔ tɔn élɔ́ wá gbɛ nú Mileniɔḿu ɖaxó énɛ́ ɔ.́ Mi mɔ a?
Mi ɖó acɛ ɔ́ ɖo mi mɛ din, bó ná dó wa mɔ,̌ din, amɔ̌ acɛ énɛ ́ e mi ɖó
ɖo mi mɛ din ɔ́ sixú bló gbɛ yɔy̌ɔ́ ɖé. Mawu ɖó akpáxwé kpɛví kpɛví,
ée vɔd́a lɛɛ́ é, kpó akpaxwé ɖaxó ɖaxó, kpinkpɛn e ɖó hlɔňhlɔń lɛɛ́ é
kpó ǎ, alɔsɛx́wi e hwe bǐ Mawu tɔn ɔ́ nyí hlɔňhlɔńbǐnɔ, mi mɔ a, ée
hwe bǐ é, alɔsɛx́wi kpɛví Mawu tɔn.
8 Hǔn, mi tunwun a, hǔn tíntɛńkpɔń wɛ un ɖe bó ná dó sɔ́ mi byɔ́
nǔɖiɖi ɔ́ mɛ din, mi tunwun ɖɔ nǔɖé jɛ dó mi jí, ɖi Klísusɛntɔ́ ɖɔhun.
Mi ka tunwun a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́] Mi nɔ
kun sɔ́ gbɔn do fí ɖ’ayǐ ɖo babá mɛ, kpódó babá bǐ kpó hwɛhuhu kpó,
kpódó ahannunu kpó, kpódó akɔnyinyi kpó, kpó—kpó gbɛmɛ fí sín
nǔ lɛɛ́ kpó. É nyɔ,́ hwenu e mi ɖi nǔ ɖɔ Klísu sɔ́ hwɛ mitɔn lɛɛ́ kɛ mi
tlóló ɔ,́ mi sí te yi jǐ ɖo aga nú nǔ keté keté énɛ ́ lɛɛ́. Din ɔ́ mi ɖo sɔ́
kun gbɔn jǐ fí kun wɛ, mi mɔ a, ɖo énɛ́ ɔ́ bǐ ta nu. Étɛẃú? Ɖó mi ɖi nǔ
ɖɔ Klísusɛntɔ́ wɛ mi nyí. Énɛ ́ ɔ́ gúdo ɔ́ hwenu e mi yí gbe nú Klísu, bɔ
Yɛsinsɛn ɔ́ wá mi gɔń ɔ,́ énɛ ́ ɔ́ mi ɖó nǔɖiɖi nú Yɛsinsɛn, ée nɔ́ ná acɛ
mi bónú mi ná nɔ gbɛ ɖo aga nú gbɛ hwɛhuhu tɔn alɔkpa énɛ́ ɔ́ é.
9 É nyɔ,́ din ɔ,́ nǔ ɖokpó géé e é byɔ́ ɖɔ mi ní wa, bó ná dó kun sɔ́
gbɔn tɛn e yi jǐ hú gǎn é ɖé mɛ yi byɔ́ azɔngbigbɔ mɛ ɔ,́ é wɛ nyí ɖɔ
mi ni vɛ ́ kó ɖó nǔɖiɖi gɔ́ ná kpowun, mi ni vɛ ́ kó—mi ni vɛ ́ kó kpo
ɖo sísɛśísɛ ́ wɛ kpowun bónú é ní tɔń. Mi mɔ a? Bɔ fí e mi ɖe ɔ́ nɛ.́ Din
hǔn mi ɖo azɔn jɛ wɛ, bɔ mi nyí Klísusɛntɔ́ ǎ, mi húzú jɛ Klísusɛntɔ́
tlóló din, bónú hlɔňhlɔń azɔngbigbɔ tɔn énɛ ́ ɔ́ ná wá byɔ́ mi mɛ, gbɔn
Klísusɛntɔ́ húzúhúzú gbla mɛ. Bɔ énɛ́ ɔ́ ná ná mi nǔɖiɖi bónú mi ná
kun sɔ́ gbɔn aga nú hwɛhuhu. É ná ná mi nǔɖiɖi. Bɔ nǔ e sín hudó
mi ɖó, ɖo tomɛyiyi élɔ́ mɛ é bǐ ɔ,́ é ɖo mi mɛ tlóló din. Bɔ nǔ ɖokpó
géé e é byɔ́ ɖɔ mi ní wa ɔ́ wɛ nyí ɖɔ mi ní ɖó nǔɖiɖi nú Mawu, ée nɔ
sísɛ ́ nǔ ɖagbe énɛ́ lɛɛ́ bónú yě ní tɔń ɖo mi mɛ é, nǔ ɖagbe e ɖo mi
mɛ lɛɛ́ é, gbɔn Yɛsinsɛn ɔ́ gbla mɛ. Mi mɔ nukúnnú jɛ mɛ céɖécéɖé
din a? Mi mɔ nǔ jɛ mɛ a?

10 Un ɖi ɖɔ Billy wɛ ɖɔ nú mì, sɔ gbadanu, é ylɔ́ mì bó ɖɔ, “Wǎ,
zǎnzǎn élɔ́ ɔ,́ ɖo tají ɖó mɛ ɖokpó wá, bó vɛd́o ɖɔ mǐ ɖo sinsɛnzɔ́
Wuntun Tɛńwe énɛ́ lɛɛ́ tɔn bló wɛ, ɖo aklúnɔzángbla élɔ́ mɛ wɛ sín.”
Bɔ yě kplá vǐ azinzɔnnɔ ɖé wá, un ɖi. Bɔ nú a ɖo fí din hǔn, nya ce,
flín, a ma sixú kpé wú…Hwɛ sín—hwɛ sín nǔɖiɖi wɛ ɖó ná yi nú vǐ
énɛ ́ ɔ,́ nú é nyí—nú é nyí vǐ kpɛví, vǔ ɖé ɔ́ nɛ.́
11 Amɔ̌ din ɔ́ mi gbɔ nú má sɔ́ Nǔwlánwlán ɖěvo, ényí é sɔgbe ɔ́ nɛ,́
hwenu kléwún ɖé kpowun. [Nɔví súnnu Neville ɖɔ, “Yi nukɔn tlɔlɔ,
Nɔví súnnu. Amǐ.”—Wěmaɖetɔńtɔ.́]
12 Mi vɛ́ kó flín, din, ɖɔ ɖo Wɛnɖagbe lɛɛ́ mɛ ɔ,́ mǐ nɔ́ xa ɖo wěmata
16 gɔ́ ɔ,́ Mɛsɛd́ó lɛɛ́ tɔn mɛ, un ɖi, fí e Pɔĺu kpódó Silási kpó ɖo gankpá
mɛ ɖo zǎn ɖokpó mɛ é. Bɔ è ko xo yě ɖó yě nya yɛ nyanya ɖé sín
nyɔňuví alɔkpákpákantɔ́ ɖé mɛ wútu. Bɔ é nyí…Bɔ, éyɛ ́ ɔ,́ gǎn tɔn lɛɛ́
sin xomɛ ɖó énɛ́ ɔ́ wú. Bɔ yě xo yě, bó sɔ́ yě dó gankpá mɛ. Bɔ énɛ́ ɔ́
gúdo ɔ́ hwenu e yě bló mɔ,̌ hwenu e Pɔĺu kpódó Silási kpó ɖo ɖɛ xo
wɛ ɔ,́ énɛ ́ ɔ́ Mawu sɛ ́ ayǐkúngban dán wǔ ɖé dó bó húnhún gankpá ɔ́
bɔ é mu.
13 Gankpácɔt́ɔ́ Filípunu, ée nyí sɔj́akanwekogán ɔ,́ énɛ ́ ɔ,́ ɖɔ é hɛn
gantɔ́ tɔn—tɔn lɛɛ́ bú ɔ,́ gbɛ é ɖésúnɔ tɔn wɛ é ɖó ná kó sɔ́ sú axɔ́ dó
gantɔ́ lɛɛ́ tamɛ ná. É sún hwǐ tɔn bó ná hu éɖée, hwenu e Pɔĺu kan
wezun bó ɖɔ, “Ma wa nǔ dó hwiɖée wú ó. Mǐ bǐ wɛ ɖo fí” é.
14 Bɔ sɔj́akanwekogán élɔ́ ɖó, mǐ ní ɖɔ, linlin e yě ɖó dó Pɔĺu kpódó
yě kpó wú é ɖé. É sixú kó nyí ɖɔ yě ji han. É sixú kó nyí ɖɔ yě ɖe
kúnnu, alǒ yě wa nǔɖé. Amɔ,̌ nǔ ɖěbǔ e é nyí ɔ,́ yě tunwun ɖɔ gbɛtɔ́
mímɛ́ lɛɛ́ wɛ yě nyí. Yě tunwun ɖɔ nǔɖé tíin bó gbɔn vo ɖo súnnu énɛ́
lɛɛ́ wú. Ɖó, bléwún ɔ,́ é kanbyɔ́ ɖɔ, “Étɛ ́ un ɖó ná wa bó ná dó mɔ
hwlɛngán? Étɛ ́ un ɖó ná wa bó ná dó mɔ hwlɛngán?”
15 Din ɔ,́ Pɔĺu ɖɔ, “Ɖi nǔ nú Aklúnɔ Jezu Klísu, bɔ hwi kpódó xwédo
towe kpó ná gán.”
16 É nyɔ,́ din ɔ,́ nú è ɖi nǔ nú Aklúnɔ Jezu Klísu ɔ…́Énɛ́ ɔ́ sín tínmɛ
wɛ nyí ɖɔ hwlɛngán éyɛt́ɔn ná hwlɛń xwédo ɔ́ gán ǎ. Amɔ̌ ényí é ká
ɖó nǔɖiɖi e kpé é nú Mawu nú hwlɛngán é ɖésúnɔ tɔn hǔn, é sixú ɖó
nǔɖiɖi ɖokpó ɔ́ nú xwédo tɔn. Bɔ é ná byɔ́ ɖɔ xwédo tɔn ní wá byɔ́
mɛ, mi mɔ a, nǔ ɖokpó ɔ.́
17 Ɖi lě e Jɔb̌u bló gbɔn é ɖɔhun pɛṕɛṕɛ,́ ɖi lě e un ɖɔ gbadanu ɖě ɔ,́
ɖo Georgie fínɛ,́ ɖo kplé ɖé jí é ɖɔhun. Un ɖɔ, “Jɔb̌u, é ɖɔ, ‘Din ɔ,́ un
tunwun nú vǐ ce lɛɛ́ hu hwɛ ǎ, amɔ̌ ényí yě kó hu hwɛ wɛ ɔ́ ka lo?’”
Bɔ Jɔb̌u ɖó nǔ ɖokpó bó ná wa, bó ná dó nyí nǔjlɔj́lɔẃatɔ,́ énɛ ́ ɔ́ wɛ
nyí, é wɛ nyí ɖɔ é ní xwlé vɔ̌ e è nɔ dó zo é ɖé. É ɖɔ émí ná xwlé vɔ̌ e
è nɔ dó zo ɔ,́ ényí vǐ émítɔn lɛɛ́ hu hwɛ ɔ,́ énɛ ́ ɔ́ è nǎ sɔ́ hwɛ yětɔn kɛ
yě. Bɔ nǔ ɖagbe ɖé wɛ ɖɔ tɔ́ yětɔn wa mɔ.̌ Vǐtɔ́ e nɔ ɖó linlin ɖagbe

é ɖé nɛ.́ Mǐ lɛ ́ ɖó hudó vǐtɔ́ mɔȟunkɔtɔn lɛɛ́ tɔn hú gǎn ɖo égbé. Bɔ
Jɔb̌u sá vɔ̌ e è nɔ dó zo ɔ.́ Énɛ ́ ɔ́ wɛ nyí cóbɔ awě e xo e é jɛ.
18 Amɔ̌ hwenu e è hu vǐ tɔn lɛɛ́ bǐ, bó hɛn lɛňgbɔ́ tɔn lɛɛ́ bǐ gúdú, bɔ
nǔ e é ɖó ɖ’ayǐ lɛɛ́ é bǐ, nyí yǐyí ɔ,́ é jínjɔń afín kplékplé e ɖo xwé tɔn
gúdo é ta, bó ɖo zɛňlákwɛ́ zé dó klú wǔtu ná wɛ.
19 Mi ka ko ɖó kɛń jí, ɖo azǎn e awě xo e lɛɛ́ é gúdo, hwenu e Mawu
lɛ ́ vɔ́ jɛ ninɔmɛ vɔ́ jlá ɖó n’i jí é a? Fí e é ɖó nyibú děgba we afɔwó ɖe
é, kpódó nǔ mɔȟunkɔtɔn lɛɛ́ kpó ɔ,́ É jlá ɖó donu we tɔn. Bɔ lɛňgbɔ́
tɔn lɛɛ́ nyí donu we, lobɔ nǔ lɛɛ́ bǐ nyí donu we. Amɔ̌ mi ka ɖó kɛń jí
a? Bɔ Mawu lɛ ́ ná Jɔb̌u vǐ tɔn tɛńwe lɛɛ́. Mi ka ko lin fí e yě ɖe ɖ’ayǐ
é kpɔń a? Vɔ̌ e è nɔ dó zo énɛ́ ɔ́ nɔ te nú yě. Yě kó mɔ hwlɛngán, ɖo
Susu mɛ, bó ɖo te kpɔń ɛ ɖɔ é ní wá. É ɖo kpɔ́ xá yě égbé. “Hwi kpódó
xwédo towe kpó ná gán.” Mi mɔ a? Din ɔ,́ Jɔb̌u ɖó nǔ ɖokpó bó ná
wa, bó ná dó nyí nǔjlɔj́lɔẃatɔ,́ é wɛ nyí ɖɔ é ní xwlé vɔ̌ e è nɔ dó zo
ɔ.́
20 Mi ɖó nǔ ɖokpó bó ná wa, bó ná dó nyí nǔjlɔj́lɔẃatɔ,́ énɛ ́ ɔ́ wɛ
nyí ɖɔ, mi ni ɖó nǔɖiɖi nú Mawu. Ɖó, gbɔn nǔɖiɖi gbla mɛ wɛ mi nɔ
mɔ hwlɛngán, gbɔn nǔɖiɖi gbla mɛ wɛ mi nɔ mɔ azɔngbigbɔ, gbɔn
nǔɖiɖi gbla mɛ wɛ mi nɔ mɔ nǔ e mi ɖó é bǐ. Mi mɔ a? Gbɔn nǔɖiɖi
gbla mɛ wɛ, ɖɔ mi ní ɖi nǔ ná. Din ɔ,́ “Ɖi nǔ nú Aklúnɔ Jezu Klísu,
bɔ hwi kpódó xwédo towe kpó ná gán.”
21 Din ɔ,́ nya ce, ényí a ɖǒ vǐ yɛy̌ɛ ́ ɖo fí bónú è nǎ xo ɖɛ n’i ɔ,́ ɖi nǔ,
hwi ɖésúnɔ. Un ɖo fí bó ná dó sɔ́ nǔɖiɖi ce ɖó kpɔ́ xá towe, bɔ mǐ ná
ɖi nǔ, ɖó kpɔ,́ ɖɔ Mawu ná gbɔ azɔn nú vǐ yɛy̌ɛ ́ énɛ ́ ɔ.́
22 Mi mɔ a, mǐ ɖó acɛ ɔ́ ɖo mǐ mɛ bó ná dó wa mɔ.̌ A ɖǒ acɛ ɔ́ ɖo
hwɛ mɛ bó ná dó bló. Klísusɛntɔ́ ɖokpó ɖokpó ɖó acɛ ɔ́ bó ná dó bló.
Amɔ̌ din ɔ́ ényí mǐ sixú vɛ ́ kó kpé wú bó…Sɛń ɖé wɛ kpa acɛ dó acɛ
énɛ́ ɔ́ jí.
23 Ɖi lě e un ko nɔ ɖɔ gbɔn hwɛhwɛ é ɔ,́ é cí acɛ e hlɔňhlɔń e nɔ dɔn
nǔ wá ayǐkúngban jí é kpa dó sin jí é ɖɔhun, ɖó sɛń ɖé wɛ. Hlɔňhlɔń
e nɔ dɔn nǔ wá ayǐkúngban jí é nɔ́ kpa acɛ dó sin jí.
24 Hwe ɔ,́ nǔ nɛ́ wɛ nɔ kpa acɛ dó jǐ tɔn—nǔ nɛ…́alǒ ayǐkúngban
ɔ,́ lǐlɛĺílɛ ́ ayǐkúngban tɔn ɔ.́ Mi sixú bló bɔ hwe ná wa nǔ ɖokpó géé,
énɛ ́ ɔ́ bó ɖɔ, “Un ɖi ɖɔ un jló ná dɔ́ amlɔ kpɛɖé gɔ́ ná. Hɛn hwiɖée ɖó
te nú ganxixo ɖokpó” ǎ. É ná bló ǎ, mi mɔ a, ɖó sɛń ɖé ɖe. Ényí mi
ná wa azɔ̌ sɔgbe xá sɛń énɛ ́ ɔ,́ é nyɔ,́ hwe énɛ́ ɔ́ nu ɔ,́ nǔ bǐ ná yi ɖó
ganjí. Ényí mi ná yi mlɔ́ ayǐ ɖó ganmɛ ɔ,́ mi sixú fɔń ɖó ganmɛ. Bɔ
ényí mi…
25 Ɖi lě e mǐ ɖó Tɔgodwe Ɖaxó ɔ,́ Tɔgodwe Ontario ɔ,́ Tɔgodwe
Huron, kpódó Tɔgodwe Ɖaxó énɛ́ lɛɛ́ bǐ kpó ɖo jǐ fí é ɖɔhun. Mǐ ɖó
ayǐkúngban ɛtáa děgba we afɔwó mɔǩpán donu afatɔń mɔǩpán ɖo

Nevada, kpódó Californie kpó, kpódó Arizona kpó, kpódó Nouveau
Mexique kpó, bɔ yě ɖo fyɔf́yɔ́ wɛ, ɖó sin énɛ́ ɔ́ ɖe ǎ wútu, ayǐkúngban
énɛ́ jí e nǔɖěbǔ ná kó wú dó é. Mi sixú kó ná nǔɖuɖu gbɛ ɔ́ bǐ kpéte,
ɖo fínɛ,́ ényí mi kó ɖó sin élɔ,́ ée ɖo aga fí é, ɖo do fínɛ.́ Bɔ é ná kó
wa nǔɖé dó tɔgodwe énɛ́ lɛɛ́ wú ǎ, ɖó tɔhwín lɛɛ́ wɛ nɔ́ ná sin yě.
Nú sin yětɔn yi do tlóló ɔ,́ é nɔ́ vɛ ́ kó lɛ ́ kɔ wá bǎ tɔn mɛ pɛṕɛṕɛ,́ ɖó
hlɔňhlɔń e nɔ dɔn nǔ wá ayǐkúngban jí é wɛ nɔ hɛn ɖó te ɖo fínɛ.́ É
nyɔ,́ din ɔ,́ ényí mi sixú wa azɔ̌ sɔgbe xá sɛń hlɔňhlɔń e nɔ dɔn nǔ wá
ayǐkúngban jí é tɔn ɔ,́ mi sixú sɔ́ Tɔgodwe Ɖaxó élɔ́ lɛɛ́ bǐ bó hú sin
nú ayǐkúngban e ɖo gbě énɛ́ ɔ́ bǐ kpéte jí ɖo fínɛ ́ é, bó ná nǔɖuɖu gbɛ
ɔ́ bǐ kpéte, xovɛ ́ ná sin mɛ ɖěbǔ ǎ. Amɔ̌ mi sixú jínjɔń fí bó ɖɔ, “Ɛɛn.
Un mɔ ɛ. Dódó” ǎ. Mi ɖó ná yi bló.
26 É nyɔ,́ mɔ̌ ɖokpó ɔ́ wɛ é nyí gbɔn ɖo sɛń Mawu tɔn linu. Sɛń Mawu
tɔn wɛ nyí nǔɖiɖi. Bɔ mǐ ɖó nǔɖiɖi ɖo fí, zǎnzǎn din, bó ná dó gbɔ
azɔn ɖěbǔ, bó ná dó wa nǔɖěbǔ. Amɔ̌ sɛń ɖé wɛ kpa acɛ ná, bɔ sɛń
énɛ ́ ɔ́ wɛ nyí nǔɖiɖi. Sɛń Mawu tɔn wɛ nyí nǔɖiɖi. Jezu ɖɔ, “Nǔ ɖěbǔ
e mi ná byɔ,́ ɖo ɖɛ mɛ ɔ,́ ényí mi sixú ɖi nǔ ɖɔ émí ko mɔ yí ɔ,́ mi
sixú mɔ ɖ’é jí nǔgbó.” Fí e mi ɖe ɔ́ nɛ.́ Hǔn, nǔɖiɖi wɛ nɔ kpa acɛ ná,
bɔ è nɔ ná nǔɖiɖi mǐ lě mǐ ɖó hudó tɔn gbɔn é pɛṕɛṕɛ.́ Din ɔ,́ mǐ ɖó
ná…Mawu nɔ́ ná nǔɖiɖi kanta ɖé mɛɖée ɖo mǐ mɛ, bó nɔ́ ná nǔɖiɖi
kanta ɖěvo mɛ ɖěvo lɛɛ́. É nyí hlɔňhlɔń dábaɖa ɖaxó ɖé wɛ mi ɖó ǎ.
Ɖó, nú mi húzú Klísusɛntɔ́ ɔ,́ mi—mi ko ɖó hlɔňhlɔń ɔ,́ amɔ̌ nǔɖiɖi
wɛ hwedó mi bónú mi ná dó bló bɔ hlɔňhlɔń énɛ ́ ɔ́ ná wa azɔ.̌
27 Hǔn din ɔ,́ zǎnzǎn din ɔ,́ hwenu e mi ná wá bónú è nǎ xo ɖɛ
nú mi ɔ,́ mi flín, Mawuxówéma ɔ́ ɖɔ élɔ́ ɔ.́ Nǔgbó wɛ élɔ́ ɔ́ nyí. Jǎki
5:14, “Ényí mɛɖé ɖo mi mɛ, bó ɖo azɔn jɛ wɛ hǔn, mi nú yě ní ylɔ́
agunmɛxó agun ɔ́ tɔn lɛɛ́. Mi nú yě ní kɔn ami dó ta nú yě, bó xo ɖɛ
nú yě. Ɖɛ énɛ́ e è xo kpó nǔɖiɖi kpó ɔ́ ná hwlɛń azinzɔnnɔ ɔ́ gán, bɔ
Mawu ná bló bɔ é ná jɛ te.” Akpádídó ɖé wɛ, nú mi ná ɖi nǔ ná ɔ́ nɛ.́
Énɛ ́ ɔ́ wú ɔ,́ mi mɔ a, è nǎ kanta azɔngbigbɔ tɔn mɛ ɖokpó ɖokpó.
28 Jezu Nazalɛt́i tɔn ɔ́ sín azǎn lɛɛ́ mɛ wɛ. É sixú kó gbɔ azɔn nú mɛ
lɛɛ́ bɔ é ná sɔt́a yě—sɔt́a yě ɖésúnɔ sín nǔɖiɖi ǎ. É ɖɔ, “Un kpé wú,
nú a ɖi nǔ ɔ́ nɛ.́ Nú a ɖi nǔ ɖɔ Un kpé wú bó ná bló élɔ́ ɔ,́ Un kpé wú
bó ná bló.” Nú mi sixú ɖi nǔ ná ɔ́ nɛ!́
29 Hǔn, mɛ ɖé lɛɛ́ nɔ́ sɔ́ ée nyí—nɔ́ sɔ́ ée nyí hlɔňhlɔń azɔngbigbɔ
tɔn ɔ́ nyi dó mɛ ɖěvo lɛɛ́ mɛ, wɛnɖagbejlátɔ́ lɛɛ́. Mɔ̌ wɛ ǎ. Hlɔňhlɔń
azɔngbigbɔ tɔn ɔ́ ɖo mi mɛ. É ɖo mi mɛ. Yě nɔ́ sɔ́ kɛkɛv́í ɔ́ ɖó nukɔn
nú sɔ́ ɔ́ kpowun wɛ. Wɛnɖagbejlátɔ́ ɔ́ ɖó hlɔňhlɔń bó ná dó gbɔ azɔn
nú mɛ ǎ.
30 Yɛsinsɛn ɔ́ wɛ ɖó hlɔňhlɔń bó ná dó gbɔ azɔn nú mɛ, bɔ mi ɖó
Yɛsinsɛn ɔ.́ Atín kpɛví e mi nyí ɔ́ nɛ,́ bɔ nǔ e sín hudó mi ɖó lɛɛ́ é bǐ
ɖo mi mɛ. Hǔn, énɛ ́ ɔ́ wú ɔ,́ mi vɛ ́ kó jɛ sin nu ɖo akpádídó Mawu

tɔn mɛ jí kpowun, bó ɖo ɖiɖɔ wɛ ɖɔ, “Nǔgbó wɛ. Mawu ɖɔ ɖɔ Émí
ná gbɔ azɔn nú mì. ‘Akpado tɔn lɛɛ́ wɛ zɔń bɔ è gbɔ azɔn nú mì.’” Fí
e mi ɖe ɔ́ nɛ.́ Mi tunwun nǔ e mi nɔ wa é a? Mi nɔ jɛ azɔngbigbɔ sísɛ ́
jí bónú é ní tɔń, xó fó nɛ.́ Mi mɔ a? Bɔ énɛ ́ ɔ́ gúdo ɔ,́ mɛ ɖěvo lɛɛ́ sixú
mɔ nǔ e mi ɖó é.
31 Din ɔ́ nǔ e é nyí é wɛ nyí ɖɔ, “Nǔɖiɖi wɛ nyí sin nǔ e ɖó nukun
wɛ mɛ ɖe lɛɛ́ é tɔn, nǔ e tíin bɔ è ma nɔ mɔ ǎ lɛɛ́ é sín xlɛ.̌”
32 Un sixú tun atín kpɛví énɛ ́ ɔ́ dó nyi hɛnkɛń fínɛ.́ Un nɔ ɖo yovóslɔ́
lɛɛ́ mɔ wɛ ǎ, amɔ̌ yě ɖ’é mɛ fínɛ.́ Atín kpɛví énɛ ́ ɔ́ tunwun ɖɔ yě ɖo
émí mɛ fínɛ.́ Hǔn é nɔ́ vɛ ́ kó jɛ sin nu jí kpowun, bó nɔ́ ɖo sísɛśísɛ ́ wɛ
lobo nɔ́ ɖo sísɛśísɛ ́ wɛ, ɖó é tunwun, “É ɖo nyɛ mɛ. Un na bló bɔ é
ná tɔń ɖo fí zaanɖé din. Mi ná mì hwenu kléwún ɖé kpowun. Mi vɛ ́
kó lɛ ́ kpo ɖo hinhɛn mì wɛ nú hwenu kléwún ɖé kpowun.” É nɔ́ vɛ ́
kó kpo ɖo sin nu wɛ kpowun. “Ɛɛn, un tunwun ɖɔ yovóslɔ́ lɛɛ́ ɖo nyɛ
mɛ. Un na ná sínsɛń yětɔn, zaanɖé din.” Bɔ cóbónú mi ná tunwun ɔ,́
yě ɖíe ja e. Yovóslɔ́ lɛɛ́ ɖíe ja e, ɖó é ɖi nǔ ɖɔ yě ɖo émí mɛ.
33 Bɔ ényí mi ɖi nǔ ɖɔ hlɔňhlɔń Yɛsinsɛn ɔ́ tɔn ɖo mi mɛ, bó ná dó
gbɔ azɔn nú mi hǔn, fí e mi ɖe ɔ́ nɛ.́ Mi vɛ ́ kó kpo ɖo sísɛśísɛ ́ wɛ
kpowun. Mi mɔ a? Mi ɖó nǔɖiɖi. Mi sixú mɔ nǔ e nɔ́ tɔń sín mɛ lɛɛ́ é
tlóló din ǎ. Mi nɔ mɔ yě ǎ.
34 Din ɔ,́ mi mɔ a, Jaki ylɔ́ Ablaxámu ɖɔ hwɛjijɔnɔ gbɔn nǔwiwa tɔn
lɛɛ́ jí. Pɔĺu ylɔ́ Ablaxámu ɖɔ hwɛjijɔnɔ gbɔn nǔɖiɖi tɔn jí. Étɛ ́ mǐ ká
ɖɔ ɖo hwe énɛ́ ɔ́ nu, ɖo we lɛɛ́ tɛńtin? Ablaxámu ɖo xó ɖɔ dó nǔ e…
Ɖiɖɔ wɛ un ɖe ɖɔ, Pɔĺu ɖo xó ɖɔ dó nǔ e Mawu mɔ ɖo Ablaxámu mɛ
é wú wɛ. Bɔ Jaki ɖo xó ɖɔ dó nǔ e mɛ lɛɛ́ mɔ ɖo Ablaxámu mɛ é wú
wɛ. Mi mɔ a? Din ɔ,́ mi mɔ a?
35 Hǔn, Mawu tunwun mɔ,̌ cóbónú vǐ yɛy̌ɛ ́ ɔ́ ná wá, ɖɔ Ablaxámu
ɖó nǔɖiɖi. Bɔ Ablaxámu ɖe e xlɛ ́ Mawu ɖɔ nǔgbó wɛ, gbɔn wiwa jí
(éyɛ)́ ɖi vǐ yɛy̌ɛ ́ ɔ́ ná wá ɖɔhun hwenu e é nyí wɛnsinɔ dó é. É ɖó vǐ
ɖě ǎ. Asi tɔn sín xomɛ ko kú, bɔ é nyí wɛnsinɔ. Amɔ,̌ có ɔ,́ é tunwun,
“Ɖo xo ɔ́ mɛ fíɖé ɔ́ vǐ yɛy̌ɛ ́ ɔ́ tíin.” Mi mɔ a, é kpo ɖo akpádídó ɔ́ nu
wɛ, bó gán jɛ Mawu sín Ɛli Cadáyi ɖaxó ɔ́ wú, Anɔ̌ ɔ.́ É gán jɛ wú
ɖo fínɛ,́ bó ɖo nunu wɛ, lobo tunwun ɖɔ Mawu ná ná énɛ́ ɔ́ émí; é
tunwun ɖɔ akpádídó ɖé wɛ, bɔ É ɖó ná bló mɔ.̌
36 Bɔ Ablaxámu ví lɛɛ́ wɛ mǐ nyí. Hǔn mi nú mǐ ná gán jɛ akpádídó
Tɔn wú, bó ná tɔ́ d’é wú ɖo fínɛ,́ bó ná tunwun ɖɔ Mawu ná bló. É ɖɔ
mɔ.̌ Mi ɖi nǔ ná din a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]
37 Énɛ́ ɔ́ gúdo ɔ́ mi nú azinzɔnnɔ lɛɛ́ ní slɛ ́ xwi ɖo fí ɖo akpá ɖé xwé
alǒ ɖě ɔ́ xwé, yě mɛ e jló ɖɔ è nǐ xo ɖɛ nú émí lɛɛ́ é. Bɔ ényí mǐ kplá
agunmɛxó ɔ́ wá fí bónú é kɔn ami dó ta nú yě hǔn, un ná xo ɖɛ nú

yě, bɔ mǐ ná ɖi nǔ ɖɔ Mawu ná bló bɔ lanmɛ yě mɛ ɖokpó ɖokpó tɔn
ná ɖo ganjí. “Ényí a sixú ɖi nǔ ɔ́ nɛ.́”
38 Teddy, fítɛ ́ a ɖe? Wǎ dě ɖo ɖisíxwé. Énɛ ́ ɔ́ nyɔ.́ Bɔ un jló ɖɔ a nǐ
xo Vɛ̌ Kó Ɖi Nǔ Kpowun.
39 Bɔ hwenu e yě jǎwe ɔ,́ mi nú mǐ ná vɛ́ kó wɛ ta mǐtɔn lɛɛ́ kpowun,
mɛ e kpo ɖo tó ɖó mɛ togun ɔ́ mɛ lɛɛ́ é, bɔ mi nú mǐ ná nɔ ɖɛ mɛ nú
mɛ e jǎwe élɔ́ lɛɛ́ é.
40 Tɔ́ mǐtɔn e ɖo Sɛx́wé é, mǐ kplá wá nú We, zǎnzǎn din, ɖo Jezu
Klísu sín Nyǐkɔ mɛ, gbɛtɔńyínyí wamamɔnɔ, azinzɔnnɔ, wǔvɛśetɔ́ élɔ́
lɛɛ́ e ɖo ninɔmɛ dóxɛsi, baɖabaɖa élɔ́ mɛ lɛɛ́ é. Un ɖi nǔ nú We,
Aklúnɔ. Un—un tunwun ɖɔ Xó Towe lɛɛ́ nyí nǔgbó. Yě nyí nǔgbó
sɔ mɔ!̌ Yě sixú j’ayǐ ǎ, ɖó Yě nyí Mawuxó Mavɔ mavɔ e nɔ nɔ ayǐ
káká sɔýi é. Yě nyí hlɔňhlɔńbǐnɔ, ɖi lě e Mawu nyí gbɔn é ɖɔhun, ɖó
yě nyí akpáxwé Étɔn ɖé. “Ɖo bǐbɛḿɛ wɛ Xó ɔ́ kó tíin, bɔ Xó ɔ́ kó ɖe
kpódó Mawu kpó, bɔ Xó ɔ́ nyí Mawu. Bɔ Xó ɔ́ húzú agbaza bó wá nɔ
mǐ mɛ.” Din ɔ,́ mǐ ɖi nǔ nú énɛ́ ɔ,́ Aklúnɔ, kpódó ayi mǐtɔn lɛɛ́ bǐ kpó,
kpódó lǐndɔň mǐtɔn bǐ kpó, kpódó nǔ e ɖo xo mǐtɔn mɛ é bǐ kpán. Mǐ
ɖi nǔ ná.
41 Bɔ un ko tɛńkpɔń, ɖo walɔ vlɛḱɛśɛɛ́,́ yɔkpɔv́ú tɔn ɖɔhun ɖé mɛ,
bó ná dó sɔ́ ɛ xlɛ ́ togun ɔ,́ bónú yě ná sixú mɔ nukúnnú jɛ mɛ bó
ná tunwun ɖɔ Hlɔňhlɔń Mawu tɔn ɖo émí mɛ. Ényí yě sixú vɛ ́ kó ɖó
nǔɖiɖi yětɔn bó xwedó gbeɖiɖe Mawu tɔn lɛɛ́ kpowun wɛ ɔ!́
42 Lě e è hwlɛň yě gán gbɔn ɔ́ nɛ.́ Yě wá bó lɛ ́ kɔ sín hwɛ yětɔn
lɛɛ́ gúdo, bɔ è lɛ yɛhwesin nú yě ɖo Jezu Klísu sín Nyǐkɔ mɛ, ɖi lě e
Mawuxówéma élɔ,́ Mɛsɛd́ó lɛɛ́ 2 ɖɔ gbɔn é ɖɔhun. Bɔ énɛ ́ ɔ́ gúdo ɔ́
Piyɛɛ́ ɖɔ, ɖɔ jí, “Mi ná mɔ nǔníná Yɛsinsɛn ɔ́ tɔn yí.” Bɔ É ɖíe wá, bó
sɔgbe pɛṕɛṕɛ ́ e, ɖó Mawuxó e è ɖe xlɛ ́ ɖó alɔnu ɔ́ wɛ É nyí.
43 É nyɔ,́ din ɔ,́ nǔ ɖokpó ɔ,́ Tɔ,́ mǐ tunwun ɖɔ nǔgbó wɛ, hwenu e
mǐ nɔ́ kɔn ami dó ta nú azinzɔnnɔ lɛɛ́, bó nɔ́ xo ɖɛ nú yě é. “Ɖɛ énɛ́
e è xo kpó nǔɖiɖi kpó ɔ́ ná hwlɛń azinzɔnnɔ lɛɛ́ gán. Mawu ná bló
bɔ yě ná jɛ te.” Mawu, nú mɛ ɖokpó ɖokpó ní gosín vɔšákpe élɔ́ kɔn,
tɛn élɔ́ mɛ zǎnzǎn din, kpódó xomɛhunhun kpó sɔ mɔ̌ bó ná ɖo awǎ
jɛ wɛ, hwenu e é ná tunwun ɖɔ Mawu gbɔ azɔn nú émí é. “Yi, bónú
azɔn towe ní gbɔ.” Ɖó mǐ sɔ́ yě dó así nú We din, ɖo Jezu Klísu sín
Nyǐkɔ mɛ.
44 Bónú mɛ ɖokpó ɖokpó ní mɔ azɔngbigbɔ, bó wlí nǔmimɔ ɔ,́ nǔ
e tínmɛ tɔn nyí é, ɖi Ablaxámu ɖɔhun, bó ylɔ́ nǔ énɛ́ lɛɛ́ e ma tíin ǎ
lɛɛ́ é ɖɔ yě tíin, é kpɛn nǔ ɖěbǔ e nǔ e nɔ́ tɔń sín mɛ lɛɛ́ ná bo nyí ɔ,́
énɛ ́ ɔ́ ɖó mǐmá ɖěbǔ xá nǔɖiɖi ǎ. Nǔ e nɔ́ tɔń sín mɛ lɛɛ́ é nyí nǔtí ǎ.
Nǔɖiɖi kó tɔ́ d’é wú. “Bɔ nǔɖiɖi wɛ nyí sin nǔ e ɖó nukun wɛ mɛ ɖe

lɛɛ́ é tɔn, bó nyí xlɛ ̌ nǔ e è ma nɔ mɔ ǎ lɛɛ́ é tɔn.” Mawu, nú é ní sa
byɔ́ ayi yětɔn mɛ yi gɔngɔn mɛ, ɖó yě ɖo hudó Towe ɖó wɛ.
45 Un xweyǐgbe ɖi mɛsɛntɔ́ Towe mɛɖéesɔh́wetɔ́ ɖɔhun, bó ná dó
nɔ te ɖo fí kpódó mɛsɛntɔ́ ɖěvo lɛɛ́ kpó, bɔ un xo ɖɛ ɖɔ Mawu ní sɔ́
nǔɖé dó ayi mǐtɔn mɛ nú azinzɔnnɔ élɔ́ lɛɛ́. Mǐ byɔ́ ɖo Jezu sín Nyǐkɔ
mɛ. Amǐ.
46 Mɛɖé ɖɔ ɖɔ Nɔví súnnu Estle Beeler ɖo xɔ ɔ́ mɛ ɖ’ayǐ. Bɔ un ɖi
ɖɔ mawuzɔẃatɔ́ ɖěvo lɛ ́ ɖo fí, mɛ e kplá mǐ ɖo ɖɛ mɛ, zǎnzǎn din é.
Mǐ jló ná byɔ́ mawuzɔẃatɔ́ lɛɛ́ bǐ ɖo fí, nǔ ɖěbǔ e yě nyí é, nú mi ní
sɛ wá fí bó nɔ te lɛ ́ lɛ ̌ dó vɔšákpe élɔ́ ɖó kpɔ́ xá mǐ, nú hwenu kléwún
ɖé, kpɛví ɖé kpowun, mi kɛnklɛń, nɔví súnnu lɛɛ́ mi. Bɔ súnnu lɛɛ́…
Nɔví súnnu Ben, a wa nǔ. Mi sɛ wá tútútú bó nɔ te lɛ ́ lɛ ̌ dó ɖo fí, lɛ ́ lɛ ̌
dó vɔšákpe ɔ́ ɖo fí, bónú mǐ ná sixú xo ɖɛ xá mɛ élɔ́ lɛɛ́, bó ɖó alɔ yě
jí.
47 Din ɔ,́ hwenu e yě ɖo han ɔ́ xo wɛ é. Énɛ ́ ɔ́ mawuzɔẃatɔ́ lɛɛ́ ní
ɖo tɛn yětɔn sɔ́ wɛ ɖo fí, bónú mǐ, mɛ ɖokpó ɖokpó, ná sixú ɖó alɔ
azinzɔnnɔ lɛɛ́ jí.
48 Mi nú mǐ ná kpɔń, hwenu e è ɖo te jɛ sín só ɔ́ jí wɛ ɖo fínɛ ́ é. Un
mɔ Nya ɖé jǎwe, bó gbɔn vo ɖěbǔ nú nya ɖěvo lɛɛ́ ǎ. Gbɛtɔ́ yǎyá ɖé
kpowun wɛ É nyí, bó ɖibla hwe gli ɖo agbaza mɛ, bó cí cáywé tema.
Hwenu e mǐ ɖo mimɔ Ɛ wɛ bɔ É ɖo nǔ kpɔń wɛ é ɔ,́ nukún Tɔn lɛɛ́ ɖo
do ɖo nǔ—nǔ e ɖo jijɛ wɛ ɖo tɔdo ɔ́ mɛ é ɖé jí. Mɛsɛd́ó Tɔn lɛɛ́ wɛ.
Yě ɖó súnnuví ɖé ɖo do fínɛ,́ bɔ é nɔ kú adǐngbe, bɔ ɖo dandan mɛ ɔ́
nǔ e ɖɔ wɛ yě ɖe ɔ́ wɛ nyí ɖɔ, “Gbɔ azɔn n’i, Aklúnɔ! Gbɔ azɔn n’i!”
49 Amɔ,̌ mi mɔ a, è nǎ ɖo ɖiɖɔ wɛ kpowun ɖɔ, “Gbɔ azɔn n’i, Aklúnɔ,
gbɔ azɔn n’i,” wɛ ná bló ǎ. Énɛ ́ ɔ́ ná bló ǎ kpowun. Nǔɖé ɖó ná tíin
ɖo gǔdo nú énɛ́ ɔ,́ “Gbɔ azɔn n’i, Aklúnɔ, gbɔ azɔn n’i.” Mi mɔ a? Bɔ
ényí un sixú bló bɔ mi ná ɖi nǔ nú énɛ́ ɔ,́ bó ɖi nǔ nú énɛ́ ɔ́ kpódó ayi
mitɔn bǐ kpó ɔ,́ azɔn mitɔn ná gbɔ, ényí un kpé wú bó bló bɔ mi mɔ
nǔmimɔ ɔ́ ɖo nǔgbó mɛ ɔ́ nɛ.́
50 Din ɔ́ mi kpɔń, ahwanvú énɛ́ lɛɛ́ ɖo te ɖo fínɛ,́ vlafo yě ɖo
hǔnhúnhúnhún i wɛ, vlafo yě ɖo sísɛśísɛ ́ syɛńsyɛń gɔ́ ná wɛ, “Ɖi nǔ
ná, Nɔví súnnu! Ɖi nǔ ná! Alelúya! Ɖi nǔ ná! Gbɔ azɔn n’i, Aklúnɔ!
Gbɔ azɔn n’i!” Amɔ̌ awǒvi nɔ te ɖo fínɛ ́ tútútú, ɖó é kpé wú bó mɔ
nǔɖiɖi e kpé é ɖo fínɛ ́ bó ná dó bló bónú é ná gosín ǎ.
51 Amɔ̌ Mɛ ɖokpó ɖíe jɛ te wá sín só kpɛví ɔ́ jí e. Bɔ tlóló e awǒvi
énɛ ́ ɔ́ mɔ nukúnnú jɛ wú ɖɔ Énɛ́ ɔ́ gbɔn vo kpɛɖé nú nya ɖě lɛɛ́ é! Mi
mɔ a?
52 Din ɔ,́ gbɛtɔ́ alɔkpa e mǐ jló ná nyí ɖo fínɛ,́ ɖi Aklúnɔ mǐtɔn Jezu
ɖɔhun ɔ́ nɛ.́ Ɛɛn. É nyí mǐ ná wá bó ná dó ɖe mǐɖée xlɛ ́ kpowun wɛ

ǎ, amɔ̌ mǐ ná wá, bó ná yí wǎn nú Mawu mǐtɔn, bó ná tunwun ɖɔ è
zɔň azɔ̌ mǐ ɖɔ mǐ ní yi wa élɔ́ ɔ.́ Azɔžɔńmɛ mǐtɔn ɔ́ ɖíe.
53 Énɛ́ ɔ́ gúdo ɔ,́ hwenu e É zɔn bó sɛ wá vǐtɔ́ ɔ́ gɔń ɔ,́ un lin ɖɔ fí
e è wlǎn han élɔ́ ɖe ɔ́ ɖíe, è sɔ́ Xó ɔ́ dó kpa han ɔ,́ é ɖɔ, “Aklúnɔ, kú
nǔbláwǔ nú vǐ ce súnnu, ɖó yɛ nyanya ɖé nɔ́ dó ya n’i gbɔn alɔkpa
vovo lɛɛ́ mɛ.” É ɖɔ, “É nɔ́ kpíkpé e dó nyi myɔ mɛ, bɔ vǐ ɔ́ nɔ́ syɛń
dó te, kpódó nǔ mɔȟunkɔtɔn lɛɛ́ kpó.” É ɖɔ, “Un kplá ɛ wá ahwanvú
Towe lɛɛ́ gɔń, amɔ̌ yě kpé wú bó gbɔ azɔn n’i ǎ. Amɔ̌ un—un—un
lin…”
54 É ɖɔ, “Un kpé wú, nú a nǎ ɖi nǔ ɔ́ nɛ.́ Din ɔ,́ Un ɖó Hlɔňhlɔń ɔ́ ɖo
xo Ce mɛ,” É ɖɔ, “bó ná dó bló, ényí a sixú ɖi nǔ nú énɛ́ ɔ́ nɛ.́”
55 Mawu ná jó mɛ e kansɛɛ́zɔn gbɛ́ dó bɔ yě ɖo ayǐjínjɔń ɖo fí
zǎnzǎn din lɛɛ́ é, mɛ e é gbɛ́ dó, bɔ yě cí zan jí ɖó kansɛɛ́zɔn, kpó
hunɖuhunɖwi, azɔn, wǔvɛ́ kpó wútu lɛɛ́, Mawu ná gbɔ azɔn nú yě bó
ká ná dín zɛ midɛɛ lɛɛ́ wú wɛ a? É sixú jɛ mɔ̌ ǎ. Éeǒ. Mi mɔ a? Din ɔ,́
É nɔ́ j’ayǐ ǎ. “Un kpé wú, ényí a ɖi nǔ ɔ́ nɛ.́” Étɛ ́ É ká ɖɔ?

Ɖó nǔɖěbǔ gló ǎ, vɛ ̌ kó…
Din ɔ,́ Nɔví súnnu Tyler, sɛ wá…?…

Din ɔ́ vɛ ̌ kó ɖi nǔ kpowun, vɛ ̌ kó ɖi nǔ kpowun,
56 Din ɔ,́ hwenu e un ɖo ɖɛ xo wɛ ɔ,́ un jló ɖɔ mi ní ɖó alɔ mɛ lɛɛ́ jí.
Nǔ ɖěbǔ e sín hudó yě ɖó é,…?…bó zɔn télélé yi nukɔn ɖo xwislɛślɛ ́
ɔ́ mɛ.
57 Nɔví súnnu Neville, hwɛ ɔ́ kɔn ami dó ta nú mɛ lɛɛ́, bónú nɔví
súnnu lɛɛ́…?…
58 Un jló ɖɔ mɛ bǐ, ɖo tó ɖó mɛ togun ɔ́ mɛ, ní dó ta do din. Mɛ bǐ
ní nɔ ɖɛ mɛ yi gɔngɔn mɛ.

Vɛ̌ kó…
59 Aklúnɔ, kú nǔbláwǔ, un xo ɖɛ, bó gbɔ azɔn nú mɛ élɔ́ lɛɛ́, gbɔn
Jezu Klísu sín Nyǐkɔ gbla mɛ. Amǐ.

Ðo Jezu Nazalɛt́i tɔn ɔ́ sín Nyǐkɔ mɛ ɔ…́?…[Tɛn vɔťɔ́ ɖo kan ɔ́
jí—Wěmaɖetɔńtɔ.́]
60 Mɛ mɔǩpán, ɖo xwislɛślɛ ́ ɔ́ mɛ ɔ,́ hwenu e è ɖo yě kpɔń wɛ, bó
ná dó mɔ nǔwiwa yětɔn dó gblɔń d’é wú nú lě e yě ɖe gbɔn é, bó ná
dó mɔ lě e yě nɔ́ wa nǔ dó gblɔń dó nǔwiwa ɖé wú gbɔn é. Mi mɔ a?
Nǔ mɔȟunkɔtɔn ɖé tíin ɖi nǔwiwa ɖé ɖɔhun, yě sí te bó wá nukɔn.
Nǔ ɖěvo ɔ,́ lě e yě nɔ́ wa nǔ gbɔn dó gblɔń dó nǔwiwa énɛ́ e yě wa
é wú é. Hwenu e yě kó wá jɛ tɛn e mɛ è nǎ ɖi nǔ ɖe, ɖɔ, hwenu e è
ko xo ɖɛ nú émí ɔ,́ azɔn émítɔn ná gbɔ ɔ,́ énɛ ́ ɔ́ gúdo ɔ́ mi kpɔń lě e
nǔwiwa yětɔn nɔ́ wa nǔ dó gblɔń d’é wú é.

61 Din ɔ,́ agunnukɔntɔ́ mǐtɔn ɖó wɛn ɖagbe ɖé nú mǐ, un ɖeji d’é
wú, zǎnzǎn din.
62 Nǔ ɖokpó e jí un jló ná ɖɔ xó dó nú hwenu kléwún ɖé kpowun ɔ,́
é wɛ nyí Katolíka nyɔňuví e ɖo te ɖo vɔšákpe ɔ́ kɔn é. Azǎn ywɛywɛ
ɖé ɖíe ɔ́ é ɖo xwé ce gbe, é kpódó asú tɔn kpó. Bɔ un tunwun asú tɔn
sín hweɖénu ɖíe. Bɔ—bɔ nǔɖé jɛ ɖo fínɛ ́ bó kunkplá hwenu e mǐ ɖo
ayǐjínjɔń ɖo mɛɖokpónɔ sín nǔkanbyɔḿɛ hwenu é.
63 Fí e mǐ mɔ nǔmimɔ ɔ́ ɖe ɔ́ nɛ.́ Fí e mǐ…Un nɔ mɔ ɖo agun ɔ́ mɛ
fí ɖ’ayǐ, lo ɔ́ é nɔ́ sɔ́ zǎnzǎn ɔ,́ kpódó kpikpotɔ́ kpó. Bɔ gbɔn mɔ̌ hǔn
xɔ ɔ́ mɛ fínɛ ́ wɛ é jɛ ɖe.
64 Un ɖɔ nǔɖěbǔ lě ǎ, ɖó é nyí nyɔňuví wútu, nǔ ɖěvo ɔ,́ sín tɛgbɛ
ɖokpóó ɔ́ Katolíka gun ɖé mɛ wɛ è hɛn bɔ é su ɖe, kpódó kpikpotɔ́
kpó. Amɔ̌ é yi bó ná yi ɖɔ xó dó nɔ tɔn tamɛ. Bɔ ɖo hwe énɛ́ ɔ́ nu ɔ,́
un mɔ nǔmimɔ ɖé dó nɔ tɔn wú. Un ɖɔ nǔ e nɔ tɔn sín tagba nyí ɔ́
n’i, bó jlɛ ́ mɛ e é nyí, kpódó lě e nɔ tɔn cí gbɔn é kpó. Nǔgbó ɔ,́ éyɛ ́
wɛ da énɛ́ ɔ́ kpɔń, ɖɔ é sɔgbe alǒ é sɔgbe ǎ jí. Un mɔ nɔ tɔn, ɖo gbɛ
ce mɛ kpɔń ǎ. É tunwun mɔ.̌
65 Bɔ nyɔňuví ɔ,́ zǎnzǎn din ɔ,́ é wá vɔšákpe ɔ́ kɔn fí bó nɔ te, bó
ná dó ɖɔ hwɛ tɔń, lobo ná dó yí gbe nú Klísu ɖi Mɛhwlɛńgántɔ́ tɔn
ɖɔhun. É bló mɔ̌ ɖo vɔšákpe ɔ́ kɔn, zǎnzǎn din.
66 Nɔví súnnu Neville, ma tunwun ɔ,́ é kɔn ami dó ta n’i. Nɛ—̌nɛ̌
Mawu nɔ́ wa azɔ̌ gbɔn ɔ́ nɛ!́ É kɔn ami dó ta n’i, ɖi azinzɔnnɔ lɛɛ́
ɖɔhun. Amɔ̌ mi kpɔń wǔdíndán Yɛsinsɛn ɔ́ tɔn ɔ.́ Din ɔ,́ ɖó è ko kɔn
ami dó ta n’i wútu ɔ,́ é nyí azinzɔnnɔ tawun ǎ, amɔ̌ è kɔn ami dó ta
n’i. Mi mɔ lě e énɛ́ ɔ́ nɔ́ bló bɔ nǔ lɛɛ́ bǐ nɔ́ wa azɔ̌ ɖó kpɔ́ nú ɖagbe
gbɔn é a? É cí te ɖi Klísusɛntɔ́ ɖɔhun din, hwenu e é kó húzú nǔ e mǐ
ɖi nǔ ná ɖɔ é nyí Klísusɛntɔ́ é. Din ɔ,́ é ɖɔ, “A jlǒ ná xo ɖɛ nú nɔ ce
a? É ɖo azɔn jɛ wɛ.” Mɛ ɖokpó ɔ́ wɛ. Hǔn è ko zán ami kɔn dó mɛ ta
ɔ́ jɛ nukɔn.
67 Un lin nǔ kpɔń, nɛ ̌ é nyɔ́ mɛ nukúnmɛ sɔ ɔ́ nɛ,́ énɛ ́ ɔ,́ mi mɔ a,
mɛ e è hwlɛň gán tlóló din é. Klísu nɔ te nú mǐ mɛ bǐ. É nɔ́ nɔ te nú
mɛ bǐ. Bɔ tlóló e nyɔňuví élɔ́ húzú Klísusɛntɔ́ ɔ,́ énɛ ́ ɔ́ gúdo ɔ́ é jló ná
nɔ te nú mɛɖé, é lɔmɔ,̌ bó ɖo ɖiɖe xlɛ ́ wɛ ɖɔ Yɛ Klísu tɔn ɔ́ nɔ́ wá mǐ
mɛ hwenu e mǐ mɔ hwlɛngán ɖo nǔgbó mɛ é. Din ɔ,́ énɛ ́ ɔ́ nyɔ́ tlala.
Un—un yí wǎn nú énɛ́ ɔ́ dódó, yɛ Klísusɛntɔ́ tɔn ɖagbe ɖagbe énɛ́ e
nyí nǔɖiɖi tɔn é. Din ɔ,́ mi vɛ ́ kó flín kpowun.
68 Din ɔ,́ nú nyɔňuɖaxó wínnyáwínnyá élɔ́ ɔ,́ é ɖo fí ɖo fíɖé, kpódó
nú Katolíka nyɔňuɖaxó ɖěvo e wá fí é kpó. Bɔ un jló ná ɖɔ xó élɔ́ lɛɛ́,
tlóló cóbɔ un na sɔ́ sinsɛnzɔ́ ɔ́ dó así nú agunnukɔntɔ́ mǐtɔn, mi mɔ a,
é wɛ nyí élɔ́ ɔ:́

69 Din ɔ,́ Katolíka gun ɔ́ hwe ɖokpó nu ɔ́ kó cí ɖi agun élɔ́ ɖɔhun
ɖ’ayǐ. Ényí mi ná lɛ ́ kɔ bó yi xa Mawuxówéma ɔ,́ ée mǐ ɖi nǔ ná é,
bɔ mi tunwun ɖɔ Katolíka gun ɔ́ wɛ nyí Agun nukɔntɔn ɔ.́ Nǔgbó wɛ
énɛ́ ɔ́ nyí. Amɔ̌ é jɛ zɔ nú Nǔkplɔńmɛ Tɔn lɛɛ́. Élɔ́ ɔ́ wɛ nyí nǔkplɔńmɛ
Katolíka gun ɔ́ tɔn ɖ’ayǐ. Amɔ,̌ mi mɔ a, yě lɛ ́ ɖó wěma nǔwɔntɔn jɛjí
ɖěvo lɛɛ́ bɔ pápa lɛɛ́ kpódó mɛ ɖěvo lɛɛ́ kpó wlán, bɔ yě mɛ́ nú yě ɖi
Mawuxówéma élɔ́ ɖɔhun pɛṕɛṕɛ.́
70 Hǔn, mi mɔ a, nǔ e élɔ́ ɔ́ nyí é ɔ,́ mi húzú ǎ. Nǔ e mi wa é ɔ,́ mi
húzú jijɔ kpowun wɛ. Mi mɔ a? Din ɔ́ ényí mi sɔ…́Nǔgbó ɔ,́ un lin ɖɔ
vlafo ɔ́ mɛ ɖé lɛɛ́ ɖo mi mɛ, yě mɛ we lɛɛ́, zǎnzǎn din ɔ,́ nyɔňu wɛ yě
nyí. Katolíka súnnu ɖé lɛɛ́ sixú kó ɖo ayǐjínjɔń ɖo fí.
71 Ényí mi na lɛ ́ kɔ yi tan agun ɔ́ tɔn kɔn ɔ,́ ényí mi sixú kan nǔ byɔ́
yɛhwenɔ mitɔn ɔ,́ “Azɔ̌ e mɛsɛd́ó élɔ́ lɛɛ́ wa ɖo Mawuxówéma ɔ́ mɛ
ɖo fí ɔ,́ mɔ̌ wɛ nyí ali e nu…Katolíka nukɔntɔn lɛɛ́ wɛ ka nyí mɔ̌ a?”
É ná ɖɔ, “Ɛɛn.” Bɔ nǔgbó wɛ nyí énɛ ́ ɔ.́ Yě wɛ nyí mɔ.̌ Din ɔ,́ yědɛɛ
lɛɛ́ ɔ,́ mi kpɔń sinsɛn alɔkpa e yě ɖó ɖ’ayǐ é. Yě nɔ kplé ɖo tɛn kpɛví,
vlɛḱɛśɛɛ́ ́ ɖé mɛ ɖ’ayǐ. Yě nɔ ɖɔ, “Un dó gbe Malia” lɛɛ́ alǒ “Tɔ́ mǐtɔn
tɔn” lɛɛ́ kpɔń gbeɖé ɖ’ayǐ ǎ. Hwɛndo agun tɔn ɖé wɛ nyí énɛ ́ ɔ.́ Étɛ ́
wɛ yě ká ɖɔ ɖ’ayǐ? Yě nɔ́ kpa susu nú Mawu. Yě nɔ́ sú xó. Yě nɔ́ ya
avǐ.
72 Mi kpɔń fí ɖo Mɛsɛd́ó lɛɛ́ 2 mɛ, hwenu e Mɛsɛd́ó mímɛ́ Piyɛɛ́,
kpódó Jaki kpó, kpódó Jǎan kpó, kpódó yě mɛ bǐ kpó ɖo kpɔ́ é.
Mawuxówéma ɔ́ ɖɔ ɖɔ yě ɖɔ xó dó gbe tɛnmɛ tɛnmɛ lɛɛ́ mɛ. Bɔ yě
sú xó, bó tlɛ wa nǔ bó gɔ́ sɔ mɔ—̌sɔ mɔ̌ kpódó Yɛ ɔ́ kpó káká bɔ yě
wa nǔ ɖi yě nu ahan mú ɖɔhun, bɔ káká bɔ gbɛ e ɖo hɛnkɛń ɔ́ kanbyɔ́
ɖɔ, “Mɛ élɔ́ lɛɛ́ bǐ wɛ nyí ahannumúnɔ ǎ cé?”
73 Bɔ énɛ́ ɔ́ gúdo ɔ́ Piyɛɛ́, mɛsɛd́ó ɔ,́ Mɛmímɛ́ ɖeɖóvo Piyɛɛ́ ɔ,́ hwenu
e é sí te é ɔ,́ énɛ ́ ɔ́ é ɖɔ, “Nɔví lɛɛ́ e mi, nya élɔ́ lɛɛ́ nu ahan mú ǎ, lo ɔ́
yě gɔ́ kpódó Yɛ ɔ́ kpó,” ɖi lě e—ɖi lě e Mawuxówéma ɔ́ ɖɔ ɖɔ yě nyí
gbɔn é ɖɔhun. Din ɔ,́ Katolíka gun nukɔntɔn ɔ́ nɛ,́ sɔgbe xá nǔkplɔńmɛ
yětɔn.
74 Din ɔ,́ mi mɔ a, xwe afɔɖé mɔ̌ gúdo ɔ,́ zinkponɔ lɛɛ́ jɛ agun ɔ́ mɛ
byɔ́ jí. Énɛ ́ ɔ́ gúdo ɔ́ étɛ ́ yě ká wa? Yě so gbɛťa yětɔn nukɔntɔn ɔ́ ɖo
Wěɖiɖegbɛ́ Nicée tɔn ɔ́ hwenu, ɖo xwe 606 H.M. tɔn. Yě bló yědɛɛ lɛɛ́
sín…Hwenu e è blǒ Wěɖiɖegbɛ́ Nicée tɔn ɔ́ ɖo Nicée, Hlɔm̌a ɔ,́ yě wá
jɛ zinkponɔ ɖaxó ɖaxó lɛɛ́ bǐ yí d’é mɛ jí, bɔ yě vɛ ́ kó bló ninɔmɛ nú
agun ɖé kpowun, bó bló agun ɖé.
75 Énɛ́ ɔ́ gúdo ɔ,́ é wá gba azɔn ɛnɛ alǒ atɔɔ́ń. Yě gosín—yě gosín
énɛ́ ɔ́ jí, yi jɛ yɛhwenɔgán ɔ́ jí; sín yɛhwenɔgán ɔ́ jí, yi jɛ pápa ɖé jí.
Bɔ sín énɛ́ ɔ́ jí ɔ,́ Glɛšinu Sɛńjlɔj́lɔńɔ lɛɛ́ kpódó gbɛ̌ vovo lɛɛ́ kpó wá

tíin, káká bɔ yě gba kpé kpowun, wá fí e mi ɖo énɛ́ ɔ́ mɔ wɛ ɖe égbé
é. É vɛ ́ kó ɖo kánɖó alɔkpá alɔkpa lɛɛ́ bǐ mɛ kpowun.
76 Amɔ̌ nǔ e mǐ ɖo tíntɛńkpɔń wɛ bó ná wa ɔ,́ xɔńtɔn ce Katolíka…
Mi mɔ a, Katolíka wɛ mǐ nyí, mǐ lɔmɔ,̌ mǐ wɛ nyí Katolíka nukɔntɔn,
bǐbɛḿɛ tɔn ɔ.́ Bɔ agun e yě nɔ́ ylɔ́ mǐ din, ɖibla nyí mɛ bǐ sésé ɔ,́ è
nɔ ɖɔ xó mǐtɔn ɖi Pantekotísu lɛɛ́ ɖɔhun, ɖó mǐ ɖi nǔ nú ɖɛxodómɛjí
Pantekotísu lɛɛ́ tɔn ɔ́ wútu.
77 Fí e Katolíka gun ɔ́ so gbɛťa ɖe ɔ́ nɛ.́ Bɔ ɖo Pantekótu sín gbɛťa
mǐtɔn lɛɛ́ mɛ, égbé ɔ,́ ényí—ényí gbɛ élɔ́ ná ko nɔ ayǐ nú xwe afɔwe
kanwe ko gɔ́ ná ɔ,́ gbɛťa Pantekotísu lɛɛ́ tɔn élɔ́ ná lɛ ́ nyí nukúnta tɔn
hú lě e Katolíka gun Hlɔm̌a tɔn ɔ́ ɖe gbɔn égbé é. É ɖo zɔ jɛ wɛ gɔ́
ná kpowun, gbɔn ali ɖokpó ɔ́ nu. Bɔ nú yě so gbɛťa ɔ,́ yě nɔ́ sɔ́ ɛ dó
bló sinsɛngbɛt́a ná. Bɔ énɛ́ ɔ́ gúdo ɔ́ yě nɔ́ húzú jɛ sinsɛngbɛt́a, kpódó
gbɛv̌í lɛɛ́ kpó, kpódó lǐndɔň e ma húzú jijɔ ǎ lɛɛ́ é kpó kɛɖ́ɛ.́
78 Nú nɔví ce vívɛńá, súnnu kpó nyɔňu kpó, nú mi mɛ bǐ. Ɖi mɛsɛntɔ́
Mawu tɔn ɖé ɖɔhun ɔ,́ un ko ɖɔ élɔ́ ɔ́ ɖ’ayǐ kpɔń gbeɖé, ɖo gbɛ élɔ́ mɛ,
ɖo agun élɔ́ mɛ ǎ, un ko ɖɔ kpɔń gbeɖé ǎ. Amɔ̌ ɖi gbeyíɖɔ Aklúnɔ ɔ́
tɔn ɖɔhun ɔ,́ má ɖɔ nú mi, “Wěziza ɔ́ ɖíe. Mi zun zɔnlin ɖ’É mɛ.” 

Acɛ Nǔnɔ Ɔ́ Tɔn Sín Kɛńɖónǔjí
Acɛ lɛɛ́ bǐ nyí étɔn. È hɛn ɔ,́ è sixú zín wěma élɔ́ ɖo xwégbe
wémazínmɔ jí bónú mɛ ɖésúnɔ ná zán abǐ bó ná dó má nú mɛ lɛɛ́,
vɔňu, ɖi alǐnnyánu e è nǎ zán bó ná dó fúnfún Wɛnɖagbe Jezu Klísu
tɔn é ɖɔhun. È sixú sa wěma élɔ́ ǎ, è ka sixú bló ɖó gěgé jí, bó jlá ɖo
ɛntɛɛnɛt́itɛn ɖé mɛ, abǐ bó sɛ xwe ɖo mɔ ɖé mɛ bó ná dó yí bó vɔ́ zán,
bó tínmɛ dó gbe ɖěvo lɛɛ́ mɛ, abǐ è sixú zán bó ná dó byɔ́ akwɛ́ mɛ
lɛɛ́ má mɔ gbe tɔn e è nǎ wlán é yí ɖo Voice Of God Recordings® sí
ǎ.
Ényí mi ba bó ná ɖó mɔjɛmɛ gɔ́ ná abǐ mi ba bó ná ɖó wěma ɖěvo e
mi na zán lɛɛ́ é hǔn, mi kɛnklɛń bó dlɔń dó:

